
ЖЕМ - САҒЫЗ
Шара

ӨНЕГЕСІ МОЛ ӨМІР ЖОЛЫ
Отбасы – қоғамның берік негізі, ұрпақ тәрбиесінің алтын бесігі. Осы құндылықтарды 
дәріптеп, ұзақ жылдар бойы жарасымды ғұмыр кешіп келе жатқан өнегелі отбасыларды 
көпшілікке таныту мақсатында Қажығали Мұханбетқалиұлы атындағы мектеп-
гимназиясында «Алтын діңгек» атты тағылымды кездесу кеші өтті.

Кездесу

Есқазиевтер әулеті – облыста жеңімпаз атанды

Шараның негізгі мақсаты – шаңы-
рағының берекесін сақтап, ұлағатты ұр-
пақ тәрбиелеп отырған отбасылардың 
өмір жолын кейінгі буынға үлгі ету, олар-
дың отбасылық құндылықтары мен өмір-
лік тәжірибесін насихаттау, қоғамдағы 
отбасы институтының маңызын арттыру.

Кешке отбасылық татулық пен сыйла-
стықты берік ұстанып, ел-жұртқа өнеге 
болып жүрген ардақты әулеттер арнайы 
шақырылды. Отау құрғандарына 50 жыл 
толып, Алтын тойларын атап отырған 
Аманбековтер отбасы, сондай-ақ шаңы-
рақ көтергендеріне 25 жыл толған Күміс 
той иелері – Қожабаевтар, Сүйесіновтер 
және Бакировтер отбасылары шараның 
құрметті қонақтары болды.

Салтанатты кештің ашылуында ау-
дан әкімінің орынбасары Нұржан Ада-
ев құттықтау сөз сөйлеп, отбасы құн-
дылықтарының қоғамдағы орны-
на тоқталды. Мерейтой иелеріне зор 
денсаулық, отбасылық береке-бір-
лік және ұрпақ қызығын көруді тіледі. 
Кездесу барысында өнегелі отбасылар-
дың өмір жолы мен жетістіктері кеңінен 
таныстырылды. Олардың бала тәрбиесі, 
еңбек жолы, отбасы тарихы туралы сыр 
шертіліп, перзенттері мен немерелерінің 
жүрекжарды лебіздері тыңдалды. Отба-
сылық бейнероликтер көрсетіліп, әсерлі 
естеліктер айтылды. Сонымен қатар ме-
рейтой иелеріне арналған әндер шырқа-
лып, кештің мазмұны одан әрі ажарлана 
түсті.

Шараның шығармашылық бөлімінде 
жұптар «Бақытты отбасы формуласы» 
тақырыбында өз ойларын ортаға сал-
ды. Әр отбасы бақытты шаңырақтың не-
гізін қағаз бетіне түсіріп, өз жұмыстарын 
көпшілік алдында қорғады. Олардың 
пікірінше, отбасындағы татулықтың тіре-
гі – сыйластық, өзара түсіністік, сабыр-
лылық, сүйіспеншілік және ортақ жауап-
кершілік.

Кештің келесі кезеңінде ерлі-зайып-
тылардың бір-бірін қаншалықты жақ-
сы білетінін анықтауға бағытталған қы-
зықты сұрақтар қойылды. Отбасындағы 
маңызды шешімдерді қабылдау, қаржы-
ны басқару, алғашқы болып сезім біл-
діру, кешірім сұрау секілді тақырыптар 
қамтылып, бұл бөлім қатысушыларға кө-
теріңкі көңіл-күй сыйлады.

Шара соңында ұзақ жылдар бойы жа-
расымды ғұмыр кешіп, кейінгі ұрпаққа 
үлгі болып отырған отбасыларға алғыс 
білдірілді. Аудан әкімінің орынбасары 

Нұржан Адайұлы мерейтой иелеріне 
арнайы дайындалған Алғыс хаттар мен 
естелік сыйлықтарды табыстады.

«Алтын діңгек» кеші – отбасының 
қадірін ұлықтап, ерлі-зайыптылар ара-
сындағы сыйластық пен жауапкершілік-
тің мәнін айшықтаған тағылымды ша-
ра болды. Өмірдің талай белесін бірге 
еңсеріп, ұрпақ тәрбиесіне өлшеусіз үлес 
қосып келе жатқан ардақты отбасылар-
дың өнегесі – жас буын үшін баға жетпес 
тәрбие мектебі.

Әйгерім ӘНУАРБЕК

67 жылдық ғұмырын жарасымды отбасы құндылықтарына арнаған Есқазиевтер 
әулеті кейінгі буынға өнеге боларлық тағылымды жол қалыптастырған. «Мерейлі 
отбасы» ұлттық конкурсының облыстық кезеңінде топ жарып, жеңімпаз атанған 
әулетпен аудандағы «Шаңырақ» отбасын қолдау орталығында арнайы кездесу өтті.

Отбасы – қоғамның берік іргетасы, ел 
болашағының бастауы. Осындай құн-
дылықтарды дәріптеп, ұрпақ тәрбиесіне 
үлгі болып жүрген өнегелі әулеттерді на-
сихаттау мақсатында ұйымдастырылған 
тағылымды кешке аудан жұртшылығы, 
зиялы қауым өкілдері, ардагерлер мен 
жастар қатысты.

Миялы ауылдық клубының ұй-
ымдастырушысы Әбу Асқар жүр-
гізген шараның шымылдығы аудан 
әкімінің орынбасары Нұржан Ада-
евтың құттықтау сөзімен ашылды. 
Нұржан Адайұлы облыстық байқау-
да үздік атанған Есқазиевтер әулетін 
жеңісімен құттықтап, отбасы берікті-

гінің ел бірлігі мен ұрпақ болашағындағы 
маңызына тоқталды.

– Берекелі отбасы – берекелі қоғам-
ның негізі. Үлкенге құрмет, кішіге ізет 
көрсетіп, ұрпағын ұлттық құндылықтарға 
тәрбиелеп отырған отбасылардың өне-
гесі кейінгі буынға жол көрсетеді, – деген 
аудан әкімінің орынбасары шаңырақ ие-

леріне ізгі тілегін білдіріп, арнайы мара-
паттар табыстады.

Жарты ғасырдан астам уақыт бой-
ы бірге ғұмыр кешкен Есқазы Нұрба-
улы Есқазыұлы мен Есенбаева Мон-
шақ Есенбайқызының отбасылық өмірі 
– адалдық пен өзара сыйластықтың 
жарқын үлгісі. Олар 67 жыл бойы қуа-
нышы мен қиындығын бірге бөлісіп, бе-
реке-бірлікті берік ұстаным еткен.

Есқазиевтер әулеті жеті ұл мен бес 
қызды тәрбиелеп, ел қатарына қосты. 
Бүгінде 43 немере мен 44 шөберенің 
қызығын көріп отырған ардақты ата мен 
әже – үлкен әулеттің ғана емес, кейінгі 
ұрпақтың да ақылшысы.

Әулет мүшелерінің өмір жолынан ең-
бек пен білімге деген құрметті айқын 
аңғаруға болады. Ұстаздықты таңдаған 
ұрпақтары шәкірт тәрбиесіне үлес қос-
са, кәсіпкерлік саласында жүргендері 
маңдай термен еңбек етудің үлгісін көр-
сетіп келеді. Осылайша бір шаңырақтан 
тараған ұрпақ әр салада ел игілігіне қы-
змет етіп жүр.

Кездесу барысында көпшілік назары-
на Есқазиевтер әулетінің өмір жолын, от-
басылық құндылықтары мен ұрпақ тәр-
биесіндегі ұстанымдарын арқау еткен 
бейнематериал ұсынылды.

Тағылымды кеш концерттік бағдар-
ламаға ұласты. Аудандық мәдениет үйі 
жанынан жаңадан құрылған «Ақтілекті» 

ардагерлер ансамблі «Күн дидарлы Қа-
зақстан» әнін орындады. Сонымен қатар 
өнерпаздар Елдос Қожабаев «Бауырым 
менің», Асқар Әнуарұлы «Қаздар қай-
тып барады», Жарас Алпамысұлы «От-
басым» әндерін шырқап, көрерменнің 
ыстық ықыласына бөленді.

Кештің негізгі бөлігі сұхбат және сы-
рласу форматында өрбіді. Көпшілік ал-
дында отырған ақсақал мен ақ жаулықты 
әже отбасы берекесін сақтаудың жолда-
ры, ерлі-зайыптылар арасындағы өзара 
түсіністік пен сыйластық, бала тәрбиесі 
және ұрпақтар сабақтастығы жөнінде өз 
ойларымен бөлісті.

Әсіресе шаңырақ көтеруге дай-
ындалып жүрген жастарға айтылған 
ақыл-кеңестердің мәні зор болды. Есқа-
зиевтер отбасы ұзақ жылдық өмірлік 
тәжірибесіне сүйене отырып, отбасын-
да сабырлық пен кешірімнің, құрмет пен 
түсіністіктің әрдайым бірінші орында 
тұруы керектігін атап өтті.

Бір шаңырақтың 67 жылдық тарихы – 
бір әулеттің ғана емес, тұтас ұрпаққа үлгі 
боларлық өмір мектебі. Есқазиевтер от-
басының өнегесі – отбасы құндылықта-
рын сақтау, ұрпақ тәрбиесіне жауапкер-
шілікпен қарау және татулықты ту ету 
арқылы елдің тұтастығына үлес қосуға 
болатынын көрсетеді.

Әйгерім ЖАРТИНА

ТАЗАЛЫҚ – ОРТАҚ ІСКЕ 
АЙНАЛҒАНДА

Тазалық пен абаттандыру – елді мекеннің сыртқы келбетін 
қалыптастыратын ғана емес, тұрғындардың ортақ ортаға деген 
көзқарасын танытатын маңызды бағыт. Осы мақсатта аудан көлемінде 
қолға алынған екі айлық сенбіліктің алғашқы аптасы қорытындыланды. 
Бір апта ішінде белгіленген бес участок ретке келтіріліп, тұрмыстық 
қалдықтар шығарылды, мекемелер мен ұйымдардың ұжымдары 
тазалық жұмыстарына белсенді атсалысты. Алдағы кезеңде бұл 
жұмыстар жалғасып, елді мекендерді көгалдандыруға, көркейтуге 
және қоғамдық орындарды ретке келтіруге басымдық берілмек.

Аудан аумағында басталған екі ай-
лық сенбілік бір апталық жұмыспен шек-
телмейді. Бұл – елді мекендердің таза-
лығын жүйелі түрде қамтамасыз етіп, 
абаттандыру бағытындағы жұмыстар-
ды кезең-кезеңімен жүргізуге арналған 
ауқымды шара. Сондықтан алғашқы ап-
таның нәтижесі алдағы жұмыстардың 
бастапқы көрсеткіші ретінде қарастыры-
лады.

Аудан әкімінің орынбасары Рүстем 
Раушановтың айтуынша, сенбіліктің 
алғашқы аптасында тазалық жұмыста-
рына 934 адам жұмылдырылып, 26 тех-
ника тартылған. Жұмыс барысында ау-
дан көлемінен 195 тонна қоқыс шыға-
рылды. Бұл ретте мекемелер мен ұй-
ымдардың ұжымдары өздеріне тиесілі 
аумақтарды тазалап қана қоймай, қоғам-
дық орындарды ретке келтіруге де үлес 
қосты.

Тазалық жұмыстарына белсенді қа-
тысқан ұжымдардың қатарында бала-
лар-жасөспірімдер спорт мектебі, Бай-
ғанин техникалық колледжі және орман 
шаруашылығы мекемесі бар. Әр са-
ланың өзіне тән негізгі қызметі болға-
нымен, ортақ іске жұмылып, туған 
жердің тазалығына үлес қосуы – игі ба-
стаманың мәнін арттыра түседі.

Мұндай шаралардың тәрбиелік жағы 
да бар. Әсіресе жастардың сенбілік-
ке қатысуы еңбекке, ұқыптылыққа және 
қоршаған ортаға жауапкершілікпен қара-

уға үйретеді. Өз қолымен тазалаған ау-
мақтың қадірін түсіну, табиғи ортаны та-
за ұстауға дағдылану – бір күндік шара-
дан әлдеқайда маңызды нәтиже.

Сенбілік жұмыстары барысында 
тұрғындар тарапынан белсенділік әзір-
ге байқалмағанымен, екі айлық шара-
ның әлі алда екенін ескерген жөн. Таза-
лық пен абаттандыру жұмыстарына ха-
лықтың да біртіндеп тартылуы – ортақ 
істің ауқымын кеңейте түсері анық. Өйт-
кені елді мекеннің тазалығы тек мекеме 
ғимараттарының маңын ретке келтіру-
мен шектелмейді. Көше, аула, қоғамдық 
орындар мен ортақ пайдаланылатын ау-
мақтардың барлығы назарда болғаны 
маңызды.

Алдағы апталарда сенбілік жұмыста-
рының мазмұны да кеңейе түспек. Оның 
ішінде көгалдандыруға ерекше көңіл 
бөлінеді. Жоспарға сәйкес аудан ау-
мағында 884 түп ағаш отырғызу көзделіп 
отыр. Бұл – елді мекендердің көркін арт-
тырып қана қоймай, болашақта жасыл 
желекті аумақтарды көбейтуге бағыт-
талған жұмыс.

Тазалық – бір күндік міндет емес. 
Сенбілік сол тазалыққа бастайтын ортақ 
қадам болғанымен, оның нәтижесі күн-
делікті ұқыптылық пен жауапкершілікке 
байланысты. Бүгін ретке келтірілген ау-
мақтың ертең де таза сақталуы – атқа-
рылған жұмыстың шынайы нәтижесі.

Әйгерім КАРИМАН

Кітап оқитын ұлт – зерделі ұлт
Мемлекет басшысы Қасым-Жомарт Кемелұлы Тоқаев елімізде кітап оқу мәдениетін 
қалыптастыруға, қоғамның рухани және интеллектуалдық деңгейін арттыруға 
ерекше мән беріп келеді. Кітап оқу – адамның білімін толықтырып қана қоймай, 
ойлау қабілетін дамытып, дүниетанымын кеңейтетін маңызды құрал.

Осы бағыттағы маңызды бастама-
лардың бірі – «Кітап оқитын ұлт» ре-
спубликалық кітап оқу марафоны. 
Жоба Қазақстан азаматтары арасында 
тұрақты кітап оқу мәдениетін қалыпта-
стыруға, сыни және талдамалық ойлау-
ды дамытуға, кітапты барлық жас және 
әлеуметтік топтар үшін білімнің маңыз-
ды көзі ретінде дәріптеуге бағытталған.

Марафонға кімдер 
қатыса алады?

«Кітап оқитын ұлт» марафонына 
еліміздің барлық өңірінен азаматтар қа-
тыса алады. Жоба 7 бағыт бойынша ұй-
ымдастырылады:

► «Кітап оқитын мектеп» – 6–10 сы-
нып оқушылары;

► «Кітап оқитын колледж» – кол-
ледж студенттері;

► «Кітап оқитын университет» – 
жоғары оқу орындарының студенттері;

► «Кітап оқитын педагог» – мектеп 
мұғалімдері мен колледж оқытушылары;

► «Кітап оқитын әулет» – отба-
сылық командалар;

► «Кітап оқитын мемлекеттік қыз-
метші» – мемлекеттік органдардың қы-
зметкерлері;

► «Кітап оқитын зияткер» – жасына 
және қызмет саласына шектеу қойыл-
майтын барлық азаматтар.

Марафонның негізгі 
шарттары

Марафон 2026 жылғы қыркүйек  
айынан 2027 жылғы наурыз айы-
на дейін өткізіледі. Қатысушылар өз 
бағыты бойынша арнайы іріктелген 330 
кітаптан тұратын тізімнен 15 кітап оқуы 
қажет. Кітаптардың 165-і қазақ тілінде, 
165-і орыс тілінде ұсынылған. Тізімге 
отандық әдеби шығармалармен қатар 
әлем классикасы мен заманауи туын-
дылар енгізілген.

Қатысу үшін ең алдымен марафон-
ның reading-nation.kz ресми сайты 
арқылы тіркеліп, өз бағытын таңдау қа-
жет. Одан кейін белгіленген кітаптарды 
оқу және оқылған шығармалар бойын-
ша жеке кабинетте пікір қалдыру қара-
стырылған.

Марафонның негізгі тәртібін 
қысқаша былай көрсетуге болады:

1. Тіркелу – ресми сайтқа кіріп, өз 
бағытыңызды таңдау.

2. 15 кітап оқу – ұсынылған кітаптар 
тізімінен шығармаларды оқу.

3. Пікір жазу – оқылған кітап туралы 
жеке кабинетте өз пікіріңізді жариялау.

4. Тестілеуден өту – оқылған шығар-
малар бойынша білімді тексеретін тест 
тапсырмаларына қатысу.

5. Зияткерлік сайыстарға қатысу – 
қорытынды кезеңде интеллектуалдық 
квиздер мен сайыстардан өту.

6. Финалға жолдама алу – іріктеу ке-
зеңдерінен жоғары нәтиже көрсеткен қа-
тысушылар қорытынды кезеңге өтеді.

Марафон барысында қатысушылар-
дың кітапты қаншалықты меңгергені ға-
на емес, олардың әдеби шығармаға қа-
тысты ой-пікірі мен зияткерлік дайын-
дығы да ескеріледі. Негізгі оқу кезеңі 
аяқталғаннан кейін 2027 жылғы нау-
рыз–сәуір айларында қорытынды 
тестілеу мен зияткерлік квиздер өт-
кізіледі.

Жобаның ресми сайтында көрсетіл-
ген ұпай жүйесіне сәйкес, 1 кітап – 250 
ұпай, бейнепікір үшін қосымша 50 ұпай, 
ал белгіленген оқу кестесін сақтау үшін 
тағы 50 ұпай беріледі.	

Жүлдегерлерге қандай сыйлықтар 
беріледі?

Марафонның өңірлік кезеңдерінде 
үздік нәтиже көрсеткен жеңімпаздар мен 
жүлдегерлер ақшалай сыйлықтармен 
марапатталады:

І орын – 600 000 теңге
ІІ орын – 450 000 теңге;
ІІІ орын – 300 000 теңге.
Сонымен қатар барлық финалистер-

ге дипломдар мен электронды сертифи-
каттар табысталады.

Марафонның басты ерекшелігі – 
оның тек жүлде үшін ұйымдастырыл-
мауында. Жобаның негізгі мақсаты – 
адамдарды тұрақты түрде кітап оқуға 
баулу, әдебиетке деген қызығушылықты 
арттыру және қоғамда оқу мәдениетін 
қалыптастыру.

Кітап оқу – адамның өзін-өзі тәрбие-
леуінің, рухани дамуының және дүние-
танымын кеңейтудің тиімді жолы. Кітап 
оқитын жас өз халқының тарихын, әде-
биетін, мәдениетін тереңірек танып, 
елінің болашағына жауапкершілікпен қа-
райтын азамат болып қалыптасады.

«Кітап оқитын ұлт» республикалық 
марафоны қоғамның барлық мүшесін 
кітап оқуға шақыра отырып, еліміздің 
зияткерлік әлеуетін арттыруға бағыт-
талған. Әрбір оқылған кітап – жаңа білім, 
жаңа ой, жаңа көзқарас.

Бүгінде кітапханалардың жұмысын 
жандандыру, оқырманға қолайлы орта 
қалыптастыру, жастарды әдебиетке тар-
ту және ұлттық әдеби мұраны насихат-
тау – маңызды міндеттердің бірі. Мұндай 

бастамалар кітапты күнделікті өмірдің 
ажырамас бөлігіне айналдыруға мүмкін-
дік береді.

Кітап оқу мәдениетін қалыптасты- 
ру – тек мемлекеттік мекемелердің ғана 
емес, отбасының және әрбір азаматтың 
ортақ міндеті. Бала кітапқа ең алдымен 
отбасындағы тәрбие арқылы жақындай-
ды. Сондықтан ата-ананың кітап оқуы, 
баламен бірге кітап талқылауы және оқу 
дәстүрін қалыптастыруы – болашақ ұр-
пақтың білімге деген қызығушылығын 
арттырады.

Кітап оқитын ұлт – ойы озық, рухы 
биік, болашағы жарқын ұлт. Ендеше, 
кітапты серік етіп, білімге ұмтылып, 
зерделі ұрпақ қалыптастыруға бірге 
атсалысайық!

Марафонға қатысуға ниетті азамат-
тар толық ақпаратпен, қатысу бағыт-
тарымен, ережелерімен және кітаптар 
тізімімен reading-nation.kz ресми сай-
тында таныса алады.

Аудандық ішкі саясат бөлімі

Өнер 

ӘР ҚҰРАҚҚА ҮН ҚОСЫП,  
ӘР ӨРНЕККЕ ӨМІР БЕРГЕН ШЕБЕР 

Кейде адамның өмір жолында бала күнгі бір көрініс, ананың қолындағы ине мен жіп, әженің сандығындағы мата 
немесе көзге елеусіз көрінген бір бұйым тұтас тағдырдың арқауына айналады. Үзіл Ерғабылованың ғұмыры 
да осындай сабақтастыққа толы. Ұстаздар отбасында дүниеге келген ол анадан ерте айырылса да, анасының 
қолынан көрген өнерін жүрегінде сақтап өсті. Кейін сол өнер ұстаздық жолымен астасып, жылдар өте үлкен 
шеберлікке ұласты. Бүгінде оның қолындағы ине мен жіп – жай ғана еңбек құралы емес. Ол – балалық шақтың 
елесі, анадан қалған аманат, ұстаздық жолдың жалғасы, ұлттық өнерге деген сүйіспеншіліктің белгісі. Бір 
қарағанда қарапайым ғана көрінетін әрбір құрақтың астарында тұтас ғұмырдың шежіресі жатыр.

Анадан қалған аманат
Үзіл Тайханқызы ұстаздар отбасын-

да өсті. Әкесі де, анасы да мұғалім бо-
латын. Үйге мектептен, білім саласынан 
түрлі тексерушілер мен қонақтар жиі ке-
летін. Бала Үзіл олардың қызметін то-
лық түсіне бермейтін. Біреу «өскенде 
кім боласың?» деп сұраса, ойланбастан 
«инспектор боламын» деп жауап береді 
екен. Бұл – балалық қиял болғанымен, 
оның айналасындағы үлкендердің еңбе-
гін көріп өскенін аңғартатын естелік.

Алайда тағдыр оны ерте есейтті. Үзіл 
бесінші сыныпта оқып жүргенде анасы 
дүниеден озды. Анадан ерте айырылу 
– бала жүрегіне түскен ауыр жара. Бірақ 
анасының қолынан көрген өнері мен 
шеберлігі оның жадында мәңгі қалды. 
Анасы тігін тігетін. Қыс күндері шарқат, 
шұлық, қолғап тоқитын. Үйдегі барды 
ұқыппен ұстап, матаны да, жіпті де ысы-
рап етпей, әр нәрсені кәдеге жарататын. 
Үзілдің есінде қалған бір оқиға осыны 
анық аңғартады. Бірде анасы үш метр 
креп матасын жаздық көйлек тіктіру үшін 
ауылға келген тігіншіге апарады. Ол кез-
де Темір жақтан ауыл-аймаққа келіп, әй-
елдердің тапсырысын орындайтын тігін-
шілер болатын. Анасы матадан өзіне де, 
қызына да көйлек тіккісі келеді. Алайда 
тігіншілер матаның көлемін өлшеп көріп, 
одан тек бір көйлек шығатынын айтады. 
Анасы матаны үйге алып қайтады. Сөй-
тіп, сол үш метр матадан өзіне де, қы-
зына да көйлек тігіп шығады. Матаны 
осынша ұқыпты пайдаланған анасының 
шеберлігіне тігіншілердің өзі де таңға-
лыпты.

Бұл – Үзілдің балалық шағында көр-
ген қарапайым ғана оқиға сияқты. Бірақ 
кейін оның өмірлік ұстанымына айнал-
ды. Барды бағалау, ысырапқа жол бер-
меу, әр қиындының өзін кәдеге жарату – 
анадан дарыған қасиет еді.

Анасының өмірінің соңғы күндеріне 
қатысты бір естелік те жүрегінде сақта-
улы. Анасы «сай» деп аталатын шарқат-
тың бір түрін тоқып отырған екен. Жүк-
тіліктің соңғы кезеңі болатын. Тоқымаға 
аздап түбіт жетпей, көршісінен алып ке-
леді. Оны енесіне түттіріп, тоқып, керіп 
іліп қояды. Сол күні ауырып, дәрігерге 
барған анасы үйіне қайтып оралмайды. 
Бала Үзіл үшін бұл оқиға қолөнермен 
бірге анасының бейнесін де мәңгіге бай-
ланыстырып кеткендей. Содан болар, 
оның қолөнерге деген ықыласы уақыт 
өткен сайын тереңдей түсті. Өйткені бұл 
өнердің ар жағында анасының алақаны, 
балалық шағы, сағынышы бар еді...

Қалтадағы ине, 
сандықтағы сыр

Анасының өнерін сырттай көріп өскен 
Үзілдің қолына ине мен жіп алғашын-
да қуыршақ киімін тігу үшін түсті. Қуы-
ршақтарының өзі де дайын дүние емес 

еді. Бірін сүйектен, бірін қағаздан құра-
стырып, оларға өз қолымен киім тігетін. 
Кейін бұл қызығушылық студенттік жыл-
дары жалғасын тапты. Әжесінің сан-
дығында жатқан маталардың арасынан 
көңіліне ұнағанын алып, өзіне көйлек ті-
гіп, қалаға киіп кететін. Құрбы қыздары-
ның көзін қызықтыратын әдемі көйлек-
тердің талайын өзі пішіп, өзі тігетін.

Ол кезде бүгінгідей дайын киімнің түр-
түрі дүкен сөресінде самсап тұрған жоқ. 
Киім керек болса, не тігіншіге тапсырыс 
бересің, не өзің тігесің. Ал Үзіл үшін ине 
мен жіп бұрыннан таныс дүние болатын. 
Осылайша бала күнгі әуестік біртіндеп 
шеберлікке айналды.

Атырау қаласында бастауыш сынып-
тар педагогикасы мен әдістемесі маман-
дығын меңгеріп, диплом алған соң еңбек 
жолын Байғанин ауданына қарасты Қа-
ражар сегіз жылдық мектебінен бастай-
ды. Сөйтіп, оның өмірінде бір-бірінен 
бөлек көрінетін екі арна – ұстаздық пен 
қолөнер – қатар өріле бастайды. Қара-
жар мектебіне келген жас маман бойын-
дағы ұйымдастырушылық қабілетімен 
тез танылды. Сабақ берумен ғана шек-
телмей, мектептің көрнекіліктерін өзі 
дайындайды, қоғамдық жұмыстарға 
белсене араласады. Мектеп жанынан 
құрылған «Тамаша» ойын-сауық ота-
уында түрлі рөлдерді сомдайды. Ал 
сахнаға шығатын балалар мен өнерпаз-
дарға киім қажет болса, тағы да Үзілдің 
көмегіне жүгінеді. Қойылымға керек ко-
стюмдердің көбін өзі тігіп береді.

Осы тұста оның ұстаздығы мен ше-
берлігінің бір-бірінен ажырамағанын 
аңғаруға болады. Балаға білім беру үшін 
кейде тақта мен бор ғана емес, қолдағы 
ине мен жіп те қажет еді. Себебі өнер 
арқылы да балаға тәрбие беруге, талғам 
қалыптастыруға, еңбекке баулуға бола-
тын.

Кейін Жарқамыс орта мектебінде ең-
бек еткен жылдары да Үзіл Тайханқызы 
өзінің жан-жақтылығын танытты. Баста-
уыш сынып мұғалімі бола жүріп, тәрбие 
ісі жөніндегі орынбасар қызметін атқар-

ды. 2008 жылы зейнетке шыққанға дей-
ін мектептің қоғамдық өмірінің бел орта-
сында жүрді.

Мектепте өтетін мерекелік кештер, 
тәрбиелік шаралар, қойылымдар – бар-
лығы оның ұйымдастырушылық қа-
білетін қажет ететін. Ол шараның өтуін 
ғана емес, оның мазмұны мен көркемдік 
безендірілуіне дейін ойластыратын. Тәу-
елсіздіктің алғашқы жылдарында жаңа-
дан бой көтерген ғимараттардың ма-
кеттерін жасауға да атсалысты. Оқушы-
ларға тапсырма бөліп беріп, олардың 
қызығушылығын арттырды. Өйткені ба-
ла қолымен жасалған әр дүниенің ар-
тында үлкен тәрбие жатқанын жақсы 
түсінді.

Ұстаздық жылдары оның қолөнерге 
деген қабілетін одан әрі шыңдады. Ал 
зейнетке шыққан кезде бұл өнер негізгі 
арнасына қайта бұрылды.

Екі шақырымнан асатын құрақ 
көрпе, Гиннестің рекордтар 
кітабы һәм марапат

Зейнетке шыққаннан кейін Үзіл 
Тайханқызы қолөнерден қол үзген жоқ. 

Керісінше, жылдар бойы жинақтаған 
тәжірибесін жетілдіре түсті. Түрлі ше-
берлік сағаттарына қатысып, жаңа тәсіл-
дерді үйренді. Қолөнердің қыр-сырын 
тереңірек меңгеруге ден қойды. Сон-
дай басқосулардың бірінде Алматы қа-
ласында үлкен құрақ көрпе жасауға 
арналған аламан өтетінін естиді. Қы-
зығушылығы оянып, бұл іске қатысуға 
бел буады. Сұрастыра келе жерлесі, 
ақтөбелік шеберлерді тауып, үлкен іске 
араласады.

Құрақ құрау – сырт көзге матаның 
қиықтарын бір-біріне жалғау сияқты 
көрінуі мүмкін. Бірақ қазақ үшін оның 
мәні әлдеқайда терең. Әр түстің, әр өр-
нектің, әр қиықтың өз орны бар. Бір-бірі-
не ұқсамайтын бөлшектер бірігіп, тұтас 
дүние жасайды.

Мүмкін, Үзіл Тайханқызының өмірі де 
дәл осы құрақ секілді шығар. Балалық 
шақ, анадан қалған аманат, ұстаздық 
жылдар, сахна, мектеп, отбасы, қолө-
нер, шәкірттер, сапарлар – әр кезең же-
ке-жеке қарағанда әртүрлі. Ал барлығы 
біріге келгенде біртұтас ғұмырға айнала-
ды.

Алматыдағы ауқымды шара да оның 
өміріндегі ерекше белес болды. Қа-
зақстанның түкпір-түкпірінен жиналған 
жүздеген шебердің қолынан шыққан 
құрақтар біріктіріліп, алып көрпеге ай-
налды. Мыңдаған қолдың еңбегі бір ар-
наға тоғысты.

Ол жерде Гиннестің рекордтар кіта-
бына ену арманы да айтылды. Кейін бұл 
арманның орындалғаны туралы хабар 
жеткенде, Үзіл Тайханқызы үшін бұл жай 
ғана рекорд емес еді. Өйткені оның ар 
жағында елдің әр қиырынан келген ше-
берлердің еңбегі, аналардың өнері, ұлт-
тық қолөнерге деген құрмет тұрды.

Кейін Талдықорған қаласында өткен 
үлкен құрақ шарасы да шебердің өмірін-
дегі ұмытылмас оқиғалардың біріне ай-
налды. Сапар алдында жолдасы сы-
рқаттанып қалады. Бірақ Үзіл Тайханқы-
зы жолға шығатын уақытқа дейін оның 
аяғына тұруына барынша жағдай жа-
сап, өзі де үлкен дайындықпен сапарға 
аттанады. Бұл жолы да еңбегі елеусіз 
қалмады. Ауқымды шараға қатысып, 
құрақ көрпе және арғымақ жастық бой-
ынша рекордтық жетістіктерге қол жет-
кізді. Оның бірі күміс, бірі алтын мара-
патқа ие болды. Бұған дейінгі жетістік-
терімен бірге есептеліп, орденге ұсы-
нылды. Қазақстанның әр қиырынан жи-
налған 800-ден астам шебердің еңбе-

гімен ұзындығы екі шақырымнан асатын 
«Барқытбел» құрақ көрпесі жайылды. 
Ауқымды еңбектің рекордтық көрсеткіші 
«GLOBAL BEST of RECORDS» ұйымы-
ның Азия және Африка елдері бойынша 
рекордтарды тіркеу жөніндегі бас офи-
цері Қуандық Құдайбергенов тарапынан 
ресми тіркелді.

Екі шақырымнан асатын көрпе – көз-
бен өлшер дүние. Бірақ оның салмағын 
метрмен өлшеу мүмкін емес. Өйткені әр 
қиықтың артында бір адамның еңбегі, әр 
өрнектің артында бір шебердің талға-
мы, ал тұтас көрпенің астарында ұлттық 
өнерге деген ортақ құрмет жатыр. Үзіл 
Тайханқызы сол үлкен істің бел ортасын-
да жүрді.

Өнердің өрісі – қайырымдылық
Алайда шебер үшін қолөнердің мәні 

марапатпен немесе рекордпен шектел-
мейді. Оның жасаған дүниелері қай-
ырымдылыққа да жұмсалып келеді. 
Балалар үйінен тәрбиеленіп шыққан 
жастарға арналған игі іске ақтөбелік 41 
аламан құрақшы бірігіп, көрпе құрауға 
атсалысуда.

Бұл – қолөнердің тек көз қуантатын 
өнер емес, адамға жылу сыйлайтын ру-
хани күш екенін көрсетеді. Бір көрпенің 
жылуы бір үйді ғана емес, бір адамның 
жүрегін де жылытуы мүмкін.

Үзіл Тайханқызы үшін бұл да – тәр-
биенің бір түрі. Балаға мейірім, еңбек, 
жауапкершілік туралы ұзақ айтып түсін-
діруге болады. Бірақ сол қасиеттерді 
өз қолыңмен көрсетудің әсері бөлек. 
Оның бүкіл ғұмыры да осындай өнегеге 
құрылған.

Ол ұстаз болды. Ұйымдастырушы 
болды. Сахнаға киім тікті. Мектепке көр-
некілік жасады. Балаларды қолөнерге 
баулыды. Зейнетке шыққан соң құрақ 
өнерін дамытты. Үлкен шараларға қаты-
сып, рекордтарға қол жеткізді. Қайырым-
дылық істерге араласты. Бір қарағанда, 
бір-біріне қатысы жоқтай көрінетін осы 
істердің бәрін біріктіріп тұрған бір ғана 
ұғым бар. Ол – еңбек.

«Инем мен жібім – 
ғұмырымның жыры»

Үзіл Тайханқызы осылай дейді. Өйт-
кені ол үшін әр мата қиындысының өзін-
дік тарихы бар. Бірі – анасының қолынан 
қалған естелік. Екіншісі – жылдар бойы 
жинақталған тәжірибенің жалғасы. Ал 
құрақ – оның түсінігінде ұлттық жадының 
бір бөлшегі.

– Қолымдағы ине мен жібім – ғұмы-
рымның жыры, жүрегімнің сыры. Құрақ 
– жай ғана бұйым емес. Ол – сан ғасы-
рдың шежіресі, аналар аманаты, ұлттың 
үнсіз сөйлейтін тілі. Ол – тарих, ол – тағ-
дыр, әр отбасының жылуы мен бере-
кесінің белгісі. Әр қиыққа үн қостым, әр 
өрнекке өмір бердім, әр қиындының өз 
орнын табуына мән бердім, – дейді кей-
іпкер.

Бұл сөздердің астарында оның бүкіл 
ғұмыры жатыр. Бүгінде оның әрбір 
құрағы – түрлі түстің ғана үйлесімі емес. 
Ол – өткен мен бүгінді жалғаған жіп. 
Анадан балаға, ұстаздан шәкіртке, ше-
берден кейінгі ұрпаққа жалғасып келе 
жатқан рухани сабақтастық.

Сондықтан Үзіл Тайханқызының ғұ-
мырына қарап отырып, бір нәрсені анық 
аңғарасың: адамның ең үлкен тарихы 
кейде үлкен сахналарда, атақ пен мара-
патта емес, алақанға сыйған қарапайым 
ине мен жіптің арасында жазылады. Ал 
сол жіптің әр түйіні – ананың аманаты, 
ұстаздың өнегесі, шебердің еңбегі. Үзіл 
Тайханқызы сол жіпті үзбей келеді.

Әйгерім ЖАРТИНА

Сұхбат

КІТАП ОҚИТЫН ҰЛТ –  
КЕМЕЛ КЕЛЕШЕКТІҢ КЕПІЛІ

Ұлттың рухани қуаты – оның кітапқа деген құрметінен, білімге деген құштарлығынан 
көрінеді. Ақпарат ағыны күшейіп, уақыт талабы өзгерген бүгінгі қоғамда 
кітап оқу мәдениетін қалыптастырудың маңызы арта түсті. Сондықтан елдің 
ішкі саясатындағы рухани даму, білімді ұрпақ тәрбиелеу және зерделі қоғам 
қалыптастыру бағыттарымен сабақтасып жатқан «Кітап оқитын ұлт» республикалық 
кітап оқу марафонының мәні айрықша. Қыркүйек айынан басталып, 2027 
жылдың наурызына дейін жалғасатын жобаға Байғанин ауданында да дайындық 
жұмыстары жүргізілді. Марафонның мақсаты мен міндеттері, жеті бағыт бойынша 
қатысу тәртібі, кітап қорының жайы және ауыл тұрғындарын қамту мәселелері 
жөнінде Байғанин аудандық мәдениет, тілдерді дамыту, дене шынықтыру 
және спорт бөлімінің басшысы Роза Айтжановамен сұхбаттасқан едік.

– Роза Биахметқызы, газетімізде «Кітап 
оқитын ұлт» марафоны туралы ақпарат 
жарияланып жатыр. Марафон қыркүйек 
айынан басталып, 2027 жылдың наурызы-
на дейін жалғасады. Аудан деңгейінде бұл 
ауқымды жобаны ұйымдастыру үшін қан-
дай дайындық жұмыстары жүргізілді?

– «Кітап оқитын ұлт» республикалық кітап 
оқу марафоны – елдің рухани әлеуетін артты-
руға бағытталған маңызды бастама. Мемлекет 
басшысы Қасым-Жомарт Кемелұлы Тоқаев 
кітап оқу мәдениетін дамыту мен зерделі ұлт 
қалыптастыруды мемлекеттік саясаттың ба-
сым бағыттарының бірі ретінде айқындап ке-
леді. Президенттің «Кітапхана – мемлекеттің, 
ұлттың негізгі жады» деген сөзі кітапхананың 
қоғамдағы орнын айқын көрсетеді. Кітапхана – 
тек кітап сақталатын орын емес, ол адамның 
ізденуіне, білім алуына, ой бөлісуіне мүмкіндік 
беретін рухани орталық.

Осыған орай марафонға аудан көлемін-
де алдын ала дайындық жұмыстары жүргізіл-
ді. Ең алдымен, кітапхана оқырмандары мен 
тұрғындар арасында жобаның мақсаты мен 
міндеттері, қатысу тәртібі, марафонға енгізіл-
ген кітаптар тізімі және тіркелу жолдары жөнін-
де түсіндірме жұмыстары ұйымдастырылды. 
Себебі кез келген ауқымды жобаның нәти-
желі болуы тұрғындардың оның мән-маңызын 
дұрыс түсінуіне байланысты.

Аудандық орталық кітапханада марафон 
аясында «Зерделі ұлт» ақпараттық бұрышы 
ашылды. Бұл бұрышта жобаға қатысты ақпа-
раттар, қатысу талаптары және қажетті 
мәліметтер орналастырылды. Сонымен қатар 
марафонға қатысушылардың тіркелуін жеңіл-
дету мақсатында арнайы QR-код әзірленді. 
Оқырмандар аталған код арқылы жобаға қо-
сылу мүмкіндігіне ие болады.

Дайындық барысында ауылдық кітапхана-
ларға да жоба туралы ақпараттар жеткізілді. 
Ауылдық жерлердегі кітапханашыларға ма-
рафонның бағыттары мен талаптарын түсін-
діру, оқырмандарды кеңінен қамту, олардың 
қызығушылығын арттыру және белсенді қаты-
суын қамтамасыз ету міндеттері жүктелді. Әр 
ауылдың өзіндік оқырман ортасы бар. Сон-
дықтан жұмысты бір ғана орталықпен шекте-
мей, елді мекендердегі кітапханалардың мүм-
кіндігін тиімді пайдалану маңызды.

Біздің мақсатымыз – марафонды жай ғана 
байқау ретінде өткізу емес, оны аудан тұрғын-
дарының тұрақты оқу дағдысын қалыпта-
стыратын игі дәстүрге айналдыру. Кітап оқу 
– адамның ой-өрісін кеңейтетін, талғамын қа-
лыптастыратын, рухани дүниесін байытатын 
үлкен мектеп. Сондықтан бұл бастамаға мәде-
ниет саласы ғана емес, білім беру ұйымдары, 
мемлекеттік мекемелер, отбасылар мен жал-
пы қоғам болып атсалысуы қажет деп есептей-
мін.

Марафонның нәтижесін тек жоба қоры-
тындысындағы көрсеткіштермен өлшеу жет-
кіліксіз. Оның шынайы нәтижесі – қанша адам-
ның кітапханаға қайта оралғанынан, қанша жа-
стың кітап оқуға қызыққанынан, отбасыларда 
кітап туралы әңгімелердің көбейгенінен көрі-
неді. Осы тұрғыдан алғанда, марафон аудан-
ның мәдени өміріне серпін беретін маңызды 
жоба деп білемін.

– Жоба жеті бағытты, яғни мектеп, кол-
ледж, университет, педагог, әулет, мемле-
кеттік қызметші және зияткер бағыттарын 
қамтиды. Ауданымызда қай бағыт бойын-
ша белсенділік жоғары болады деп ойлай-
сыз?

– Жобаның жеті бағытты қамтуы – оның 
ауқымдылығын көрсетеді. Мектеп оқушысы 
да, педагог те, мемлекеттік қызметші де, отба-
сымен бірге кітап оқитын азамат та өз орнын 
таба алады. Бұл – кітап оқуды белгілі бір жасқа 
немесе мамандыққа ғана тән әрекет емес, 
баршаға ортақ құндылық ретінде дәріптеудің 
жақсы мүмкіндігі.

Ауданымызда «Кітап оқитын мектеп», «Кітап 
оқитын педагог», «Кітап оқитын әулет» және 
«Кітап оқитын мемлекеттік қызметші» бағытта-
ры бойынша белсенділік жоғары болады деп 
күтеміз. Өйткені бұл бағыттардың әрқайсысы-
ның аудан өмірімен тікелей байланысы бар.

«Кітап оқитын мектеп» бағыты оқушылар-
дың әдеби шығармаларға қызығушылығын 

арттырып, олардың ойлау қабілетін, сөздік 
қорын және пікір айту мәдениетін дамытуға 
ықпал етеді. Мектеп – баланың білім алып 
қана қоймай, тұлға ретінде қалыптасатын ор-
тасы. Сондықтан мұнда кітап оқуға деген қы-
зығушылықты қалыптастырудың маңызы зор.

«Кітап оқитын педагог» бағыты да ерек-
ше мәнге ие. Ұстаздың өзі кітап оқып, ізденіп, 
оқыған шығармасы туралы ой бөлісуі оқушыға 
үлкен әсер етеді. Мұғалімнің жеке үлгісі – тәр-
биенің ең тиімді құралдарының бірі. Педагогтің 
кітап оқу мәдениеті оның кәсіби дамуына да, 
шәкірттерімен қарым-қатынасына да оң ықпал 
етеді.

Ал «Кітап оқитын әулет» бағытының тәр-
биелік мәні зор. Бала кітапты мектептен ғана 
емес, ең алдымен, отбасынан көріп үйренеді. 
Үйде ата-ана кітап оқып, балаға шығарманың 
мазмұнын түсіндіріп, бірге пікірлессе, бұл дағ-
ды баланың бойына табиғи түрде сіңеді. Ата 
мен әженің, әке мен ананың, балалардың бір 
кітап төңірегінде ой бөлісуі – отбасының руха-
ни байланысын нығайтатын жақсы дәстүр.

«Кітап оқитын мемлекеттік қызметші» бағы-
ты бойынша да белсенділік күтеміз. Қоғамға 
қызмет етіп жүрген азаматтардың кітап оқуға 
уақыт тауып, өздері үлгі көрсетуі – жастарға 
беретін тәрбиенің бір түрі. Мемлекеттік қыз-
метші үнемі ізденісте болып, білімін толықты-

рып, дүниетанымын кеңейтіп отыруы керек. 
Кітап оқу осы талаптарды жүзеге асырудың 
бір жолы.

Колледж, университет және зияткер бағыт-
тары да назардан тыс қалмайды. Жастар-
дың кітап оқу мәдениетін қалыптастыру – бо-
лашаққа салынған инвестиция. Ал зияткерлік 
бағыт адамның білімін ғана емес, пайымын, 
талдау қабілетін, танымын жетілдіруге бағыт-
талған.

Дегенмен, қай бағыттың жеңімпаз атанаты-
нын алдын ала нақты айту қиын. Себебі ма-
рафонның нәтижесі қатысушылардың бел-
сенділігіне, оқыған кітаптарының санына ғана 
емес, талаптарды орындауына және оқыған 
шығармалары бойынша пікір білдіруіне де 
байланысты. Бастысы – әр бағыт бойынша 
қатысушылардың тұрақты әрі сапалы оқуына 
жағдай жасау.

– Марафон тізіміне 330 кітап, оның ішін-
де 165 қазақша және 165 орысша шығарма 
енгізілген. Аудандық және ауылдық кітап-
ханалар бұл туындылармен толық қамта-
масыз етілген бе? Басылымдар жетіспеген 
жағдайда мәселе қалай шешіледі?

– Марафонға енгізілген кітаптардың кітапха-
на қорында бар-жоғы алдын ала сараланып, 
оқырмандардың сұранысына сәйкес пайда-
лану мүмкіндігі қарастырылды. Бұл бағыттағы 
жұмыс марафонға дайындықтың маңызды 
бөлігі болды.

330 кітаптың тізімге енуі оқырмандарға әде-
биеттің сан алуан үлгілерімен танысуға мүм-
кіндік береді. Қазақ және орыс тіліндегі шығар-
малардың қамтылуы да оқырманның тіл-
дік таңдауына, қызығушылығына қарай кітап 

оқуына жағдай жасайды. Әрбір кітаптың өзін-
дік тәрбиелік, танымдық немесе көркемдік 
маңызы бар. Сондықтан оқырманға шығарма-
ны таңдау еркіндігін беру маңызды.

Әрине, кейбір кітаптардың кітапхана қо-
рында жеткіліксіз болуы немесе бірнеше оқы-
рманға қатар қажет болуы мүмкін. Мұндай 
жағдайда кітаптарды кітапханааралық кітап 
алмасу арқылы ауылдық кітапханалардан 
уақытша алу, аудандық орталық кітапхананың 
қорын пайдалану, сондай-ақ қолжетімді элек-
тронды нұсқаларын ұсыну жолдары қарасты-
рылады.

Сонымен қатар Қазақстандық ұлттық элек-
тронды кітапхананың мүмкіндіктерін пайдала-
ну жоспарлануда. Электронды ресурстарды 
тиімді қолдану – кітап қоры жеткіліксіз болған 
жағдайда оқырманға қажетті шығарманы ұсы-
нудың бір жолы. Алайда кітаптың қағаз нұсқа-
сына деген сұраныс та бар екенін ескереміз. 
Сондықтан оқырманның мүмкіндігіне қарай 
кітаптың баспа немесе электронды нұсқасын 
пайдалануына жағдай жасалуы қажет.

Бұл ретте кітапханашылардың жұмысы тек 
кітап берумен шектелмейді. Олар оқырманға 
қажетті шығарманы іздеуге, кітаптың мазмұ-
нымен танысуға, авторы мен жанры туралы 
ақпарат алуға көмектеседі. Оқырманның сұра-
нысын зерделеу арқылы қай кітаптарға қажет-

тілік жоғары екенін анықтап, алдағы уақытта 
кітап қорын толықтыру бағытында ұсыныстар 
қалыптастыруға болады.

Кітап оқу марафоны кітапханалардың өзара 
байланысын да нығайтады. Бір кітапханадағы 
шығарма екінші кітапхана оқырманына қажет 
болуы мүмкін. Осындай жағдайда кітап алма-
су жүйесін тиімді ұйымдастыру арқылы қол-
да бар қорды барынша ұтымды пайдалануға 
мүмкіндік туады.

Біздің міндетіміз – марафонға қатысқысы 
келген тұрғынның кітап іздеп, қиындыққа тап 
болмауына жағдай жасау. Әрине, барлық кітап-
тың барлық кітапханада бірдей болуы мүмкін 
емес. Бірақ қолда бар мүмкіндіктерді пайдала-
нып, қажетті әдебиетті оқырманға ұсынудың 
жолдарын қарастыруға болады.

– Қатысушылар reading-nation.kz сайты-
на тіркеліп, жеке кабинетінде оқыған кітап-
тары бойынша пікір қалдыруы тиіс. Ауыл 
тұрғындары мен аға буын өкілдеріне бұл 
платформаны пайдалану бойынша қан-
дай техникалық немесе консультациялық 
көмек көрсетіледі?

– Ауыл тұрғындары мен аға буын өкілдерінің 
жобаға белсенді қатысуына жағдай жасау мақ-
сатында кітапханаларда қажетті техникалық 
және консультациялық көмек көрсету жұмы-
стары ұйымдастырылады.

Бүгінгі таңда цифрлық платформаларды 
пайдалану кейбір азаматтар үшін оңай болға-
нымен, аға буын өкілдеріне тіркелу, жеке ка-
бинет ашу, пікір қалдыру секілді әрекеттер 
қосымша түсіндіруді қажет етуі мүмкін. Сон-
дықтан кітапхана қызметкерлері қатысушы-
ларға reading-nation.kz сайтына тіркелу, жеке 

кабинет ашу, жобаға қатысу және оқыған кітап-
тары бойынша пікір қалдыру тәртібін түсін-
діреді.

Қажет болған жағдайда кітапханадағы ком-
пьютерлер мен интернет желісін пайдала-
ну мүмкіндігі беріледі. Кітапханашылар қаты-
сушыларға сайтқа кіру, қажетті бөлімдерді та-
бу, тіркелу және пікір қалдыру бойынша кеңес 
береді. Бұл жұмыстар әсіресе компьютерді не-
месе смартфонды еркін пайдалана бермейтін 
тұрғындар үшін маңызды.

Аға буын өкілдерінің кітап оқу тәжірибесі 
мол. Олардың арасында әдеби шығармалар-
ды көп оқыған, кітапқа қызығушылығы жоғары 
азаматтар бар. Бірақ цифрлық платформада 
пікір қалдыру мәселесі қиындық тудыруы мүм-
кін. Сондықтан олардың марафонға қатысуы-
на техникалық кедергі болмауы керек деп ой-
лаймын.

Ауылдық кітапханаларда жеке кеңес бе-
ру, шағын түсіндіру кездесулерін өткізу, қаты-
сушыларға тіркелу тәртібін көрсету жұмыста-
ры жүргізіледі. Қажет болған жағдайда кітап-
ханашылар оқырмандарға жоба талаптарын 
қайта түсіндіреді. Мұндағы мақсат – қаты-
сушылардың барлығына бірдей мүмкіндік жа-
сау.

Сонымен қатар оқырманның кітап туралы 
пікірін жазуына да мән береміз. Пікір – оқылған 
шығарманың мазмұнын түсінудің, өз ойын жет-
кізудің, кітаптан алған әсерін саралаудың бір 
көрінісі. Сондықтан қатысушыларға кітапты 
жай ғана оқып қою емес, оның мазмұнына 
үңіліп, өз көзқарасын білдіру қажеттігі түсін-
діріледі.

Марафонның цифрлық форматта ұйымда-
стырылуы – қазіргі заман талабы. Дегенмен, 
цифрлық мүмкіндіктерді пайдалану кітап оқу 
мәдениетінің өзіне кедергі келтірмеуі тиіс. 
Керісінше, технология кітапхана мен оқырман 
арасындағы байланысты нығайтып, кітапқа 
қолжетімділікті арттыруға қызмет етуі керек.

– Жоба 2027 жылдың наурыз айында қо-
рытындыланады. Марафоннан кейін аудан 
тұрғындарының кітап оқу мәдениетінде 
қандай өзгеріс болады деп күтесіз?

– Меніңше, бұл марафонның ең үлкен нәти-
жесі – қанша адамның жеңімпаз атанғаны ғана 
емес, қанша адамның кітап оқуды өз өмірінің 
тұрақты әдетіне айналдырғаны болмақ.

Кітап оқу адамның ойлау қабілетін дамы-
тады, сөздік қорын байытады, дүниетанымын 
кеңейтеді. Әсіресе жастардың кітап оқуға қы-
зығушылығы артса, бұл – қоғамның рухани 
дамуына қосылған үлкен үлес. Кітап оқитын 
адам ақпаратты талдап, өз пікірін қалыптасты-
руға, айналасындағы құбылыстарға сын көз-
бен қарауға бейім болады.

Марафон барысында тұрғындардың кіта-
пханаға жиі келуі, кітап сұрауы, шығармалар 
туралы пікір алмасуы – біз үшін маңызды көр-
сеткіш. Сонымен қатар кітап оқитын отбасы-
лардың, ұстаздардың, мемлекеттік қызмет-
шілердің және жастардың көбейгенін қалай-
мыз.

Марафон аяқталғаннан кейін де бұл бағыт-
тағы жұмыстар жалғасуы қажет. Кітап оқу бір 
науқанмен немесе бір марафонмен шектел-
меуі керек. Оны күнделікті өмірдің бір бөлігіне 
айналдыру – ортақ міндет. Осы орайда кітап-
ханаларда оқырмандармен кездесулер, кітап 
таныстырылымдары, әдеби кештер, пікірта-
ластар және басқа да танымдық шаралар ұй-
ымдастырудың маңызы зор.

Марафонның жеті бағытының әрқайсысы өз 
алдына маңызды. Біз кітап оқуды жарыс үшін 
ғана емес, өзімізді дамыту, ойымызды терең-
дету, дүниетанымымызды кеңейту үшін қажет 
деп түсіндіруіміз керек.

Кітап оқитын ұлт – ойлайтын ұлт. Ал ой-
лайтын ұлттың болашағы берік болады. Сон-
дықтан «Кітап оқитын ұлт» марафонын ауда-
нымыздың рухани өміріндегі маңызды жоба 
ретінде қабылдап отырмыз.

Барша аудан тұрғындарын осы игі ба-
стамаға белсенді қатысуға шақырамын. Әр 
оқылған кітап – адамның өзіне жасаған инве-
стициясы. Ал кітап оқуға жұмсалған уақыт – 
ешқашан бос кеткен уақыт емес.

- Сұхбатыңызға рақмет!
Айгерім ЖАРТИНА

МЕМЛЕКЕТТІК  
КӨРСЕТІЛЕТІН ҚЫЗМЕТТЕР

ӘЛЕУМЕТТІК ЖЕЛІДЕГІ ДІНИ 
КОНТЕНТ: ЗАҢДЫ БІЛУ – 

ЖАУАПКЕРШІЛІКТІ СЕЗІНУ
Қазіргі таңда әлеуметтік желілер арқылы діни 

ақпаратты тарату оңай әрі жылдам. Алайда діни 
мазмұндағы кез келген материалды жариялау 

немесе бөлісу кезінде Қазақстан Республикасының 
заңнамасындағы талаптарды ескерген жөн.

НАШАҚОРЛЫҚҚА 
ҚАРСЫ КҮРЕС – ОРТАҚ МІНДЕТ
Нашақорлық – адам денсаулығына ғана емес, отбасы 
мен қоғамның тұрақтылығына кері әсер ететін 
қауіпті дерт. Сондықтан есірткінің алдын алу және 
оған қарсы күрес – баршамызға ортақ міндет.

«Діни қызмет және діни бірлестік-
тер туралы» Қазақстан Республика-
сының Заңына сәйкес діни әдебиет-
ті және діни мазмұндағы ақпараттық 
материалдарды таратуға белгілі бір 
талаптар қойылады. Мұндай мате-
риалдарды әзірлеу, шығару және 
тарату кезінде заңда белгіленген 
тәртіп, соның ішінде дінтану сарап-
тамасына қатысты талаптар сақта-
луы қажет.

Әлеуметтік желідегі діни мате-
риалды өзіңіз дайындамасаңыз да, 
оны парақшаңызға қайта жария-
лау немесе көпшілікке тарату заң 
тұрғысынан жауапкершілік мәсе-
лесін туындатуы мүмкін. Қазақстан 
Республикасының Әкімшілік құқық 
бұзушылық туралы кодексінде ді-
ни қызмет және діни бірлестіктер 
туралы заңнаманы бұзғаны үшін 
әкімшілік жауапкершілік көзделген.

Сонымен қатар, интернетте ді-
ни араздықты қоздыратын, өзге дін 
өкілдерін кемсітетін немесе экстре-
мистік сипаттағы материалдарды 
тарату бұдан да қатаң жауапкер-
шілікке әкелуі мүмкін. Мұндай әре-
кеттерге Қазақстан Республикасы-
ның Қылмыстық кодексінде де жау-
аптылық қарастырылған.

Сондықтан әлеуметтік желі қол-
данушылары діни мазмұндағы ақпа-

Бұл бағытта, әсіресе, жас ұр-
пақтың бос уақытын тиімді ұйымда-
стырып, оларды спортқа, өнерге, мә-
дениетке және білімге баулу маңыз-
ды. Салауатты өмір салтын насихат-
тау арқылы жастардың зиянды әдет-
терден аулақ болуына ықпал ете 
аламыз.

Нашақорлықпен күрес тек белгілі 
бір саланың емес, бүкіл қоғамның 
жауапкершілігі. Ата-ана, ұстаз, меди-
цина, мәдениет және спорт маман-

дары бірлесе отырып, жасөспірім-
дерге дұрыс бағыт-бағдар беруі қа-
жет.

Салауатты ұрпақ – ел болашағы. 
Нашақорлыққа жол бермей, жарқын 
болашақ үшін бірге күресейік!

«Байғанин аудандық мәдениет, 
тілдерді дамыту, 

дене шынықтыру және спорт 
бөлімі»  ММ-сі

ҚАРАУСЫЗ МАЛ – 
ЖОЛДАҒЫ ҚАУІП

Жол қауіпсіздігі – баршаға ор-
тақ жауапкершілік. Жол-көлік оқиға-
ларының алдын алу тек көлік жүр-
гізушілеріне ғана емес, үй жануарла-
рын ұстайтын азаматтарға да тіке-
лей байланысты. Малдың қараусыз 
қалуы, автожолға шығып кетуі жүр-
гізушілер мен жолаушылардың өмірі-
не қауіп төндіріп, ауыр зардаптарға 
әкелуі мүмкін.

Әсіресе елді мекендерге жақын орна-
ласқан автомобиль жолдарында, ауыл-
дық жерлерде және жайылымдарға 
жақын аумақтарда малдың жолға шығып 
кету жағдайлары жиі кездеседі. Мұндай 
кезде жүргізуші жол бөлігінде кенеттен 
пайда болған жануарды байқап, көлік-
ті қауіпсіз тоқтатуға үлгермеуі ықтимал. 
Соның салдарынан малдың жарақатта-
нуы ғана емес, адамдардың денсаулығы 
мен өміріне қауіп төндіретін жол-көлік 
оқиғасы орын алуы мүмкін.

Мұндай жағдайлардың алдын алу ең 
алдымен мал иелерінің жауапкершілігі 
маңызды. Үй жануарларын, әсіресе ірі 
қара мен жылқыны қараусыз жіберме-
у, оларды арнайы қоршаулар аумақта 
ұстау және жайылымға шығарған кезде 
бақылауда ұстау қажет. Малдың автомо-
биль жолдарына өздігінен шығып кетуі-
не жол бермеу – әрбір иесінің міндеті.

Сонымен қатар жол бойындағы 
қоршаулар мен қақпалардың жарам-
дылығын үнемі тексеріп отырған жөн. 

Егер мал бағылатын аумақ автомобиль 
жолына жақын орналасса, қауіпсіздік та-
лаптарына сай қоршау орнату арқылы 
жануарлардың жолға шығуына тосқауыл 
қою қажет.

Ал жүргізушілер үшін ең маңызды та-
лап – жолдағы қауіп туралы алдын ала 
ойлау және жылдамдық режимін сақта-
у. Елді мекендерге, ауылдық жерлер-
ге, жайылымдарға жақын учаскелерде 
көлік жылдамдығын төмендетіп, жол жи-
егіне мұқият назар аудару қажет.

Жануар жолға кенеттен шығып кет-
кен жағдайда жүргізуші абыржып, рөлді 
күрт бұрудан сақ болуы керек. Мұндай 
әрекет көліктің басқарудан шығып ке-
туіне немесе қарсы бағыттағы көлікпен 
соқтығысуға әкелуі мүмкін. Сондықтан 
ең алдымен көліктің жылдамдығын қа-
уіпсіз түрде төмендетіп, жағдайға қарай 
тежегішті пайдалану қажет.

Жол-көлік оқиғаларының алдын алу – 
жүргізуші мен мал иесінің бірлескен жау-
апкершілігі. Қарапайым сақтық шарала-
рын сақтау арқылы адам өміріне қауіп 
төндіретін көптеген жағдайдың алдын 
алуға болады.

Қауіпсіздік жолдан басталады. Мал 
иесі – жануарына, жүргізуші – жолдағы 
жағдайға жауапты. Әр азамат өз міндеті-
не жауапкершілікпен қараған жағдайда 
ғана жолдағы қауіпсіздікті қамтамасыз 
ете аламыз.

Аудандық ішкі саясат бөлімі

АҚПАРАТТЫҚ ХАБАРЛАМА
Шаруа немесе фермер қожалығын, ауыл шаруашылығы өндірісін жүргізу үшін ауыл шаруашылығы мақсатындағы 

жер учаскелерін уақытша өтеулі жер пайдалану (жалға алу) құқығымен беру бойынша конкурсқа ұсынылатын 
жер учаскелерінің тізімі «Байғанин аудандық жер қатынастары бөлімі» мемлекеттік мекемесі

№

Жер учаскесінің орналасқан 
жері 

(ауылдық округ орта-
лығынан шамамен  

ара қашықтығы км), лот №

Жер учаскесі қандай мақ-
сатқа беріледі оның ішінде

Жалға 
беру 

мерзімі
(жыл)

Жалпы 
ауданы (га)

Алқаптардың құрамы оның ішінде

Сумен қамтылуы
Шаруа немесе 

фермер  
қожалығын 

жүргізу үшін

Ауыл шару-
ашылығы  

өндірісі 
үшін

Жайылым

Оның ішінде

басқалары

Оның ішінде

тазасы егістік Жол астында Зират 
астында

Бұрынғы  
құрылыстар 

орны

1

1-лот
Жаңажол ауылдық округі

 (шамамен 84 км)  ШҚ жүргізу - 10-49 2280,00 2278,58 - - 1,41 - - - қамтылмаған

2

2-лот
Жаңажол ауылдық округі

(шамамен 85 км) ШҚ жүргізу - 10-49 3100,00 3098,12 - - 1,88 - 1,88 - қамтылмаған

3

  3-лот
Қызылбұлақ ауылдық округі

 (шамамен 25 км)  ШҚ жүргізу - 10-49 1600,00 1594,07 - - 5,93 5,93 - - қамтылмаған

4

4-лот
Қызылбұлақ ауылдық округі

 (шамамен 29 км)  ШҚ жүргізу - 10-49 1400,0 1394,04 - - 2,96 2,96 - - қамтылмаған

5

5-лот
Қызылбұлақ ауылдық округі

(шамамен 33 км) ШҚ жүргізу - 10-49 1600,00 1590,80 - - 9,19 - - 1,30 қамтылмаған

6

6-лот
Қызылбұлақ ауылдық округі

(шамамен 30 км) ШҚ жүргізу - 10-49 1400,00 1391,93 - - 8,06 - - - қамтылмаған

7

7-лот
Жарқамыс ауылдық округі

(шамамен 51 км) ШҚ жүргізу - 10-49 2500,00 2497,44 - - 2,56 2,56 - - қамтылмаған

8

8-лот
Сартоғай ауылдық округі

(шамамен 44 км) ШҚ жүргізу - 10-49 1200,00 1194,52 - - 5,47 - - - қамтылмаған

9
9-лот

Ащы ауылдық округі
(шамамен 28 км) ШҚ жүргізу - 10-49 2500,00 2495,00 - - 4,99 4,75 - 0,24 қамтылмаған

ЕСКЕРТПЕ
Конкурсқа қатысушы конкурсқа қатысу 

үшін мынадай құжаттар ұсынады:
1) конкурсқа қатысуға арналған өтінім;
2)  конкурстық ұсыныс.
Конкурстық ұсыныста:
1) Бизнес-жоспар (инвестициялардың бол-

жамды көлемі, ауыл шаруашылығы дақылдарын 
өңдеп-өсіру алаңдары, ауыл шаруашылығы жа-
нуарларының мал басы, қолданылатын агротех-
нологиялар, ауыл шаруашылығы техникасы мен 
технологиялық жабдықтың, ауыл шаруашылығы 
саласындағы білікті мамандардың болуы, ашы-
латын жұмыс орындарының саны);

2) Шаруашылықішілік жерге орналастыру жо-
басын жасау және игеру, ауыл шаруашылығы ин-
фрақұрылымын дамыту жөніндегі іс-шараларды 
орындау;

3) Ауыл шаруашылығы мақсатындағы жерді 
ұтымды пайдалану қағидаларын қоса алғанда, 
Қазақстан Республикасы жер заңнамасының та-
лаптарын орындау, өңірдің мамандануына сәйкес 
ауыл шаруашылығы дақылдарының егіс алаңда-
ры құрылымын әртараптандыру бойынша инди-

кативтік көрсеткіштерді орындау, ғылыми негіз-
делген агротехнологияларды, фитосанитариялық 
және карантиндік талаптарды сақтау жөніндегі 
міндеттемелер қамтылуға тиіс.

Конкурстық ұсыныстың беттері нөмірленіп, ті-
гілген түрде мөрленген немесе өшірілмейтін си-
ямен жазылған жабық конвертте ұсынады, кон-
курстық ұсыныстың соңғы беті жеке тұлғалар (не-
месе сенімді өкіл) үшін – қатысушының қолымен 
және заңды тұлғалар үшін – бірінші басшының 
(немесе сенімді өкіл) қолымен және мөрімен (бар 
болса) куәландырылады.

Конкурсқа қатысуға арналған өтінімдерді қа-
былдау және тіркеу конкурс өткізу туралы ха-
барлама жарияланған күннен бастап күнтізбелік 
15 күн өткен соң 10 жұмыс күн аралығында, яғни 
2026 жылғы 02 - 15 қазан аралығында өтінімдерді 
қабылдау және тіркеу Ақтөбе облысы, Байғанин 
ауданы, Қарауылкелді ауылы, Д.Қонаев көше-
сі, №35 «А» мекен жайдағы «Байғанин аудан-
дық жер қатынастары бөлімі» ММ-де жүргізіледі. 
Шаруа немесе фермер қожалығын, ауыл шару-
ашылығы өндірісін жүргізу үшін уақытша өтеулі 
жер пайдалану (жалға алу) құқығын беру жөнін-

дегі конкурс 2026 жылғы 16 қазанда жергілікті 
уақыт сағат 10-00-де Байғанин ауданы әкімдігінің 
ғимаратында (конкурсқа қатысушылардың  қа-
тысуынсыз)өткізіледі. Конкурсқа шығарылатын 
жер учаскелері жөнінде жергілікті атқарушы ор-
ганның интернет-ресурсында, ауылдық округ 
әкімдіктерінің және аудандық жер қатынастары 
бөлімінің ақпараттық бұрыштарынан танысуға 
болады. 

Қазақстан Республикасы Ауыл шаруашылығы 
министрінің 20 желтоқсан 2018 жылғы №518 бұй-
рығымен бекітілген шаруа немесе фермер қо-
жалығын, ауылшаруашылығы өндірісін жүргізу 
үшін уақытша өтеулі жер пайдалану (жалға алу) 
құқығын беру туралы конкурсты ұйымдастыру 
мен өткізу қағидаларын «Әділет KZ» заңдар сай-
тынан қарап, танысуға болады.

Толық ақпаратты «Байғанин аудандық жер 
қатынастары бөлімі» ММ-нен 8778 391 63 50 
байланыс телефоны арқылы алуға болады. 
Құжат тапсыратын мекен жай: Ақтөбе облы-
сы, Байғанин ауданы, Қарауыкелді ауылы, 
Д.Қонаев көшесі, №35 «А» Байғанин ауданы 
әкімдігі ғимараты 102 кабинет.

ратты бөліспес бұрын оның қайдан 
алынғанын, мазмұнын және Қа-
зақстан заңнамасына сәйкестігін 
тексергені дұрыс.

Әлеуметтік желідегі әрбір жари-
яланым – жауапкершілік. Заңды 
білейік, ақпаратты тексерейік және 
діни контентті саналы түрде тара-
тайық!

«Байғанин аудандық  
дін мәселелері және 

қоғаммен байланыс жөніндегі 
орталығы» КММ

ҚР АШМ ВБжҚК  Байғанин  аудандық аумақтық инспекциясында «Экспорт 
кезінде орны ауыстырылатын (тасымалданатын) объектілерге 
ветеринариялық сертификат беру» «Мемлекеттік ветеринариялық-
санитариялық бақылау және қадағалау объектілеріне ветеринариялық-
санитариялық қорытынды беру» мемлекеттік қызметі ҚР АШМ 
21.05.2015ж № 7-1/453 бұйрығының   2-3 тарауына және осы бұйрықтың 
1-2қосымшасындағы бекітілген стандартқа сай көрсетіледі. 

Мемлекеттік қызметті ұсыну тәсіл-
дері электрондық үкімет» веб-порта-
лы арқылы жүзеге асырылады. www. 
egov. kz, (бұдан әрі – портал). Мемле-
кеттік қызмет көрсету мерзімі 4 (төрт) 
жұмыс күні ішінде. «Бір өтініш» қағида-
ты бойынша мемлекеттік қызметті көр-
сету мерзімі – өтініш тіркелген сәттен 
бастап 6 (алты) күн, оның ішінде:мем-
лекеттік ветеринариялық-санитария- 
лық бақылау объектілеріне ветерина-
риялық-санитариялық қорытынды бе-
ру – 4 (төрт) жұмыс күні; өндіріс объ-
ектілеріне есепке алу нөмірін беру –  
2 (екі) жұмыс күні. Мемлекеттік қызмет-
ті көрсету нысаны электрондық (ішіна-
ра автоматтандырылған)/ «бір өтініш» 
қағидаты бойынша көрсетіледі.  «Бір 
өтініш» қағидаты бойынша мемлекет-

тік қызметті көрсету нәтижесі - мемле-
кеттік ветеринариялық-санитариялық 
бақылау объектілеріне ветеринария- 
лық-санитариялық қорытынды беру 
және жануарлар өсіруді, жануарлар-
ды, жануарлардан алынатын өнім мен 
шикізатты дайындауды (союды), сақта-
уды, қайта өңдеуді және өткізуді жүзеге 
асыратын өндіріс объектілеріне, сон-
дай-ақ ветеринариялық препараттар-
ды, азық пен азық қоспаларын өндіру, 
сақтау және өткізу жөніндегі ұйымдарға 
есептік нөмірлер беру.  . 

Мемлекеттік қызмет көрсету үшін 
көрсетілетін қызметті алушыдан талап 
етілетін құжаттар мен мәліметтер тіз-
бесі:

1) Мемлекеттік ветеринариялық-са-
нитариялық бақылау объектілеріне ве-

теринариялық-санитариялық қорытын-
ды беру Қазақстан Республикасы Ауыл 
шаруашылығы министрінің 2015 жылғы 
21 мамырдағы № 7-1/453 бұйрығымен 
(Нормативтік құқықтық актілерді мем-
лекеттік тіркеу тізілімінде № 11898 бо-
лып тіркелген) бекітілген Ветерина- 
риялық құжаттарды беру қағида-
лары және олардың бланкілері-
не қойылатын талаптарға 8-қосым-
шаға сәйкес көрсетілетін қызмет-
ті алушының электрондық цифр- 
лық қолтаңбасымен (бұдан әрі – ЭЦҚ) 
куәландырылған электрондық құжат ны-
санындағы өтініш;

«бір өтініш» қағидаты бойынша мем-
лекеттік қызметті алу үшін – көрсетілетін 
қызметті алушының ЭЦҚ-мен куәланды-
рылған электрондық құжат нысанында ве-
теринариялық-санитариялық қорытынды 
беруге және есептік нөмір беруге өтініш;

2) меншік құқығындағы тиісті үй-жай-
лардың болуын немесе жалдау шарты 
құқығындағы тиісті үй-жайлардың бо-
луын растайтын құқық белгілейтін құжат-
тың электрондық көшірмесі;

3) ЭҮТШ арқылы төленген жағдайлар-
ды қоспағанда, ветеринариялық-санита-
риялық қорытынды бланкісінің төлен-
генін растайтын құжаттың электрондық 
көшірмесі.

Жеке басын куәландыратын құжаттар 
туралы, заңды тұлғаны тіркеу (қайта тір-
кеу) туралы, дара кәсіпкерді тіркеу тура-
лы хабарлама не дара кәсіпкер ретінде 
қызметінің басталғаны туралы хабар-
лама, өндіріс объектісіне ветеринария- 
лық-санитариялық қорытындының бо-
луы туралы, меншік құқығындағы тиісті 
үй-жайлардың болуы туралы мәлімет-
терді көрсетілетін қызметті беруші тиісті 
мемлекеттік ақпараттық жүйелерден 
«электрондық үкімет» шлюзі арқылы 
алады.

Көрсетілетін қызметті алушылардан 
ақпараттық жүйелерден алынуы мүмкін 
құжаттарды талап етуге жол берілмейді.

Жұмыс кестесі: 1) көрсетілетін қыз-
метті беруші – Қазақстан Республикасы-
ның Еңбек заңнамасына сәйкес дема-
лыс және мереке күндерін қоспағанда, 
дүйсенбіден бастап жұманы қоса алған-
да, сағат 13.00-ден 14.30-ға дейінгі түскі 
үзіліспен сағат 9.00-ден 18.30-ға дейін;

Шаруа қожалықтары есептік нөмер 
алу үшін бірінші «Мемлекеттік ветери-
нариялық-санитариялық бақылау және 
қадағалау объектілеріне ветеринари-
ялық-санитариялық қорытынды алу ке-
рек,сол берілген ветеринариялық –са-
нитариялық қорытынды алғаннан кейін 
ғана есептік нөмер алуға өтініш беріледі.  

    Жоғарыда көрсетілген мемлекеттік 
көрсетілетін қызметтер туралы сұрақтар 
бойынша 8(71345-22-0-82) телефонына 
хабарласуға болатынын  және ҚР АШМ 
ВБжҚК Байғанин аудандық аумақтық 
инспекциясы Байғанин ауданы, Қара-
уылкелді ауылы, Д.Қонаев  көшесі №36 
(101-102 кабинет)мекен-жайына келіп 
қосымша мәлімет алуға болатынын ха-
барлаймын. 

ҚР АШМ    ВБжҚ Комитетінің
 Байғанин аудандық аумақтық 

 инспекциясының  басшысы  м.а 
Тулеугарина Арайлым Тулеповна


